ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ՀՈՒՆՎԱՐԻ 24-Ի N 50-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	1. ՀՀ մարդու իրավունքների պաշտպան
	10.11.2022
N 01/13.2/5582-2022

	Ի պատասխան՝ Ձեր՝ 2022 թվականի մարտի 4-ի թիվ ՆՄ/ԱԳ-2-3/27536-2022 գրության՝ տեղեկացնում եմ, որ «Հայաստանի Հանրապետության կառավարության 2019 թվականի հունվարի 24-ի N 50-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ նկատառումներ չկան։
	Ընդունվել է ի գիտություն։

	2. ՀՀ ֆինանսների նախարարություն
	17.11.2022
N 01/8-3/19625-2022

	Ուսումնասիրելով Ձեր 01.11.2022թ. N ՆՄ/ԱԳ-2-3/27536-2022 գրությամբ ներկայացված «Հայաստանի Հանրապետության կառավարության 2019 թվականի հունվարի 24-ի N 50-Ն որոշման մեջ փոփոխություններ կատարելու մասին» ՀՀ կառավարության որոշման նախագիծը, որով նախատեսվում է հաստատել ընտանեկան նպաստի, սոցիալական նպաստի և հրատապ օգնության վճարման համար նախատեսված ֆինանսական միջոցների չափերն ըստ միասնական սոցիալական ծառայության տարածքային կենտրոնների, հայտնում ենք հետևյալը.
	 

	Նախագծի ընդունումն ըստ էության հանգեցնելու է ՀՀ 2023թ. պետական բյուջեից ընթացիկ պարտավորությունների գծով լրացուցիչ ֆինանսական հատկացումների անհրաժեշտության, որի չափի վերաբերյալ կանխատեսումները ներկայացված Նախագծով բացահայտված չեն, ինչը հնարավորություն չի տալիս ՀՀ ֆինանսների նախարարությանը 2023թ. համար կանխատեսվող մակրոտնտեսական հնարավորությունների շրջանակներում գնահատելու առաջացող լրացուցիչ ծախսերի իրականացման հնարավորությունը:
	Ընդունվել է ի գիտություն։
Նախագծի 1-ին կետի 1-ին ենթակետի համաձայն՝ նախատեսվում է հաստատել 2023 թվականին ընտանեկան նպաստի, սոցիալական նպաստի և հրատապ օգնության վճարման համար ֆինանuական միջոցների չափերն՝ ըuտ միասնական սոցիալական ծառայության տարածքային կենտրոնների, հաշվի առնելով Հայաստանի Հանրապետության 2023 թվականի պետական բյուջեով հատկացված միջոցները: Նախագծին կից հավելվածով առաջարկվող չափերով ծախսերը կկազմեն 29.1 մլրդ դրամ է, որը չի գերազանցում ՀՀ 2023 թվականի պետական բյուջեի նախագծով վերոգրյալ նպատակի համար նախատեսված՝ 32.9 մլրդ դրամը։
Ըստ այդմ, ՀՀ 2023թ. պետական բյուջեից ընթացիկ պարտավորությունների գծով լրացուցիչ ֆինանսական հատկացումների անհրաժեշտություն չկա:

	Հարկ է նշել նաև, որ Նախագծին կից հավելվածում՝ 2023թ. համար ընտանեկան նպաստի, սոցիալական նպաստի և հրատապ օգնության վճարման համար նախատեսված ֆինանսական միջոցների չափերն ըստ միասնական սոցիալական ծառայության տարածքային կենտրոնների սահմանված է 29.1 մլրդ դրամ՝ մինչդեռ 2023թ. պետական բյուջեի նախագծով նշված նպատակի համար արդեն իսկ նախատեսվել է 32.9 մլրդ դրամ: 
	Ընդունվել է ի գիտություն:
ՀՀ 2023 թվականի պետական բյուջեի նախագծի մշակման փուլում համապատասխան ծախսերի գծով կանխատեսումների հիմքում դրվել են անապահովության գնահատման նոր համակարգի ներդրման վերաբերյալ  ենթադրությունները։ 
ՀՀ կառավարության 18.11.2021 N 1902-Լ որոշմամբ հաստատված ՀՀ կառավարության 2021-2026 թվականների գործունեության միջոցառումների ծրագրի 8.2-րդ կետով նախատեսվում է մինչև 2023 թվականի մայիսի 3-րդ տասնօրյակ վարչապետի աշխատակազմ ներկայացնել «Հայաստանի Հանրապետության կառավարության 10.05.2015 N 1061-Ն և 30.01.2014 N 145-Ն որոշումներում փոփոխություններ և լրացումներ կատարելու մասին» ՀՀ կառավարության որոշման նախագիծը, որով 2023 թվականի հոկտեմբերի 1-ից գործարկվելու է ընտանիքի սոցիալական (անապահովության) գնահատման նոր համակարգը։ 
Ելնելով վերոգրյալից՝ 2023 թվականի հոկտեմբերի 1-ից ընտանեկան նպաստների համար անհրաժեշտ կլինի ըստ դրամական եկամուտների պարենային աղքատության շեմից՝ 2022թ-ի 2-րդ եռամսյակի, ըստ ՀԲ մեթոդաբանության հաշվարկված, նվազագույն պարենային զամբյուղի 39066 դրամից, ցածր 68273 ընտանիքների (251452 անդամներ) չափահաս 205628 անդամների համար նախատեսել պահանջվող միջին լրացուցիչ եկամուտ՝ 18122 դրամ։ Այսինքն 2023 թվականի չորրորդ եռամսյակի համար կպահանջվի շուրջ 11.1 մլրդ դրամ՝ ներկայումս գործող բանաձևով նախատեսված շուրջ 7.2 մլրդ դրամի փոխարեն։ ՝ 3.9 մլրդ դրամով ավելի։
Այսինքն, նոր համակարգի ներդրմամբ կպահանջվի հատկացնել 3.9 մլրդ դրամ (11.1-7.2)։ Ըստ այդմ, նախագծով ներկայացված 29.1 մլրդ դրամի և ՀՀ 2023 թվականի պետական բյուջեի նախագծով նախատեսված 32.9 մլն դրամի տարբերությունը՝ 3.9 մլրդ դրամը (32.9-29.1) կուղղվի նոր համակարգի ներդրմամբ պայմանավորված՝ լրացուցիչ ծախսերի ֆինանսավորմանը։
Ուստի նախագծի ընդունմամբ ՀՀ 2023թ պետական բյուջեից լրացուցիչ ֆինանսական հատկացման անհրաժեշտություն չի առաջանա և ներկայիս գործող և ներդրվող նոր համակարգում  վճարումները կիրականացվեն նախատեսված 32.9 մլրդ դրամ գումարի սահմաններում։ 

	Ելնելով վերոգրյալից, ներկայացված Նախագծի ընդունմանը ներկա փուլում դեմ ենք և դրա հետագա քննարկմանը հնարավոր է անդրադառնալ 2023թ. մակրոտնտեսական ցուցանիշների դրական փոփոխության և ՀՀ կառավարության կողմից հավելյալ ծախսերի իրականացման գծով առաջնահերթությունների սահմանման դեպքում:
	Չի ընդունվում:
Նշված ժամկետում նախագծի քննարկմանն անդրադառնալ հնարավոր չէ։ 
«Պետական նպաստների մասին» օրենքի 13-րդ և 16-րդ հոդվածների համաձայն՝ տվյալ տարվա համար սահմանված սոցիալական կամ ընտանեկան նպաստի իրավունք տվող սահմանային միավորը սահմանում է Կառավարությունը։ 
ՀՀ 2023 թվականի պետական բյուջեի նախագծի հիմքում ընկած հաշվարկների համաձայն՝  սոցիալական և ընտանեկան նպաստների բազային չափերը 01.01.2023թ նախատեսվում է բարձրացնել 2000 դրամով։
Նախագիծը չընդունվելու դեպքում 2023 թվականի հունավարի 1-ից հնարավոր չի լինի վճարել խնդրո առարկա նպաստները, քանի որ 2023 թվականի համար Կառավարության կողմից սահմանված չի լինի սոցիալական կամ ընտանեկան նպաստի իրավունք տվող սահմանային միավորը (28.01)։
Բացի այդ չի ապահովվի նաև նշված նպաստների գծով ՀՀ 2023 թվականի պետական բյուջեի կատարումը՝ նշված միավորը և նպաստների նոր չափերըի սահմանված չլինելու պատճառով։

	3. Հ արդարադատության նախարարություն

	09.12.2022
N 27.2/54765-2022

	1. Նկատի ունենալով, որ «Հայաստանի Հանրապետության կառավարության 2019 թվականի հունվարի 24-ի N 50-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) կարգավորումները պետք է տարածվեն 2023 թվականի հունվարի 1-ից հետո ծագած հարաբերությունների վրա, անհրաժեշտ է Նախագծի 2-րդ կետը խմբագրել՝ նախատեսելով, որ սույն որոշումն ուժի մեջ է մտնում 2023 թվականի հունվարի 1-ից:
2. Նախագծի 1-ին կետի 2-րդ ենթակետով նոր խմբագրությամբ շարադրվող հավելվածի վերևի աջ անկյան՝ «Հավելված ՀՀ կառավարության 2022 թվականի -----N -Ն որոշման» բառերն անհրաժեշտ է փոխարինել` «Հավելված ՀՀ կառավարության 2022 թվականի ----- N -Ն որոշման «Հավելված ՀՀ կառավարության 2019 թվականի հունվարի 24-ի N 50-Ն որոշման»»բառերով:

